
Vipraih Kritam Svapatnisvikaranam

విప్రైః  కృతం స్వపత్నీస్వీకరణమ్

బ్రాహ్మణా  ఊచుః ।
అహోఽతిధన్యాయూయం చ దృష్టో యుష్మాభిరీశ్వరః ।
అస్మాకం జీవనం వ్యర్థం  వేదపాఠోఽప్యనర్థకః  ॥౬౬॥
వేదే పురాణే సర్వత్ర విద్వద్భిః పరికీర్తితాః ।
హరేర్విభూతయః సర్వాః సర్వేషాం జనకో హరిః ॥౬౭॥
తపో జపో వ్రతం  జ్ఞానం  వేదా ధ్యయనమర్చనమ్ ।
తీర్థస్నానమనశనం  సర్వేషాం ఫలదో హరిః ॥౬౮॥
శ్రీకృష్ణః   సేవితో యేన కిం తస్య తపసాం ఫలైః  ।
ప్రాప్తః  కల్పతరుర్యేన కిం తస్యాన్యేన శాఖినా ॥౬౯॥
శ్రీకృష్ణో  హృదయే యస్య తస్య కిం కర్మభిః కృతైః  ।
కిం వా న సాగరస్యైవ  పౌరుషం కూపలఙ్ఘనే  ॥ ౭౦॥
ఇత్యేవముక్త్వా విప్రాశ్చ  గృహీత్వా కామినీవరాః ।
ఆజగ్ముః స్వగృహం హృష్టాస్తాభిః  సార్ధం  చ రేమిరే ॥ ౭౧॥
ఇతి శ్రీబ్రహ్మవైవర్తపురాణే     శ్రీకృష్ణజన్మఖణ్డే   పూర్వే
అష్టాదశాధ్యాయాన్తర్గతం   విప్రైః  కృతం స్వపత్నీస్స్వీకరణం
సమాప్తమ్ ।
బ్రహ్మవైవర్తపురాణ    । శ్రీకృష్ణజన్మ  ,పూర్వభాగ । అధ్యాయ ౧౮/౬౬-౭౦॥
brahmavaivartapurANa . shrIkRRiShNajanma, pUrvabhAga . adhyAya 18/66-70..

Proofread by PSA Easwaran

Vipraih Kritam Svapatnisvikaranam

1



విప్రైః  కృతం స్వపత్నీస్వీకరణమ్

pdf was typeset on March 22, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

